
ЗАҢ ШЫҒАРМАШЫЛЫҒЫНДАҒЫ 
КЕЙБІР ОҢ БЕТАЛЫСТАР 

Хамзина Назгүл Амантайқызы
Қазақстан Республикасының Заңнама және құқықтық 
ақпарат институты Лингвистика орталығының 
аға ғылыми қызметкері; Нұр-Сұлтан қ., 
Қазақстан Республикасы; e-mail: abutai_79@mail.ru 

Түйін сөздер: заңнама терминдері, қолданыстағы заңнама, терминдердің бірізділігі, мем-
лекеттік тіл, аударма.

Аннотация. Мақалада мемлекеттік тілдің іс жүзінде қолданылуына қатысты мәселенің 
орын алуына себеп болатын өзекті проблема көтерілген.  Қазақстан Республикасында мемле-
кеттік тілге деген ерекше құрметтің болуы тиістігіне баса назар аударады. 

Термин сөзді контексіне қарай қолдану шеберлігімен қатар, терминдер жүйесінің линг-
вистикалық табиғатын, заңнаманың түрлі саласының ұғымдар қолданылатын терминдерді 
біріздендіру сияқты терминологияға қатысты жұмыстарды жоғары кәсіби деңгейде жүргі-
зу, сараптаманың ғылыми негізі мен әдістемесін жетілдіру де кіреді. 

Қолданыстағы заңнамада терминдердің қолданылуына қатысты заңнамалық және 
құқықтық-ресми тіркестердің іс жүргізу құжаттамаларындағы, құқықтық нормасы бар 
тұрақты тіркестердегі жиі кездесетін терминдік қолданыстарды саралаудың маңызды 
ерекшеліктері қарастырылады. Сонымен қатар заңнамалық тұрғыдан мысалдар келтіре 
отырып, олардың түпмәтіндік қолданылуының лексикалық кейбір сипаты туралы тұжырым 
жасалады. Атап айтқанда, қолданыстағы Қазақстан Республикасы Азаматтық кодексінің 
тиісті баптарын, оған өзгерістер мен толықтырулар енгізу туралы қолданыстағы кейбір 
заңнамалық актілердің тиісті баптарын көрсете отырып, практика барысында тектүп-
нұсқалылық мәселесі сөз етіледі. 

Мақала соңында автор қалыптасқан заңнаманың мемлекеттік тілге аудармасының оң 
жағдайға жеткенін айта келе, қалыптастырылған заңнама тілі бұдан былай шет тілден 
енген, жаңадан шыққан терминдермен ғана толығады деп тиянақтайды.

НЕКОТОРЫЕ ПОЛОЖИТЕЛЬНЫЕ ТЕНДЕНЦИИ 
В ЗАКОНОТВОРЧЕСТВЕ

Хамзина Назгуль Амантаевна
Старший научный сотрудник Центра лингвистики 
Института законодательства и правовой информации 
Республики Казахстан; г. Нур-Султан, 
Республика Казахстан; e-mail: abutai_79@mail.ru 

Из практики законотворчества на государственном языке

Ключевые слова: термины законодательства, действующее законодательство, последо-
вательность терминов, государственный язык, перевод.

Аннотация. В статье поднимается актуальная проблема, которая служит причиной 
возникновения проблемы практического применения государственного языка. Особое внима-
ние обращается на важность формирования особого уважения к государственному языку.  

В обязаннности сотрудников Центра лингвистики входит также совершенствование на-
учной основы и методики экспертизы, вместе с умением использовать слово - термин в кон-
тексте,  проведение на высоком профессиональном уровне работ по терминологии: изучение 
лингвистической природы терминов, приведение используемых в различных областях законо-
дательства терминов к единообразию. 

В действующем законодательстве в отношении применения терминов рассматриваются 
важнейшие особенности квалификации наиболее часто встречающихся терминов в процес-
суальной документации, постоянных сочетаниях с правовой нормой законодательных и нор-
мативно-правовых регистров. Вместе с тем, приводя примеры из сферы законодательства, 
делается вывод о некоторых лексических характеристиках их контекстного применения. В 
частности, автором обсуждается проблема аутентичности в правоприменительной прак-
тике на примерах соответствующих статей действующего Гражданского кодекса Респу-
блики Казахстан, статей некоторых законодательных актов о внесении в него изменений и 
дополнений. 

В завершении статьи автор, упоминая о положительные моментах в развитии государ-
ственного языка в сфере законодательства, заключает, что сформированный язык законода-
тельства пополнится только новыми терминами, заимствованными с иностранных языков.

SOME POSITIVE TRENDS 
IN LAW-MAKING 

Khamzina Nazgul Amantaevna 
Senior research specialist of the Center of linguistics 
of the Institute of legislation and legal information 
of the Republic of Kazakhstan; Nur-Sultan, 
The Republic of Kazakhstan; e-mail: abutai_79@mail.ru

Keywords: terms of legislation, current legislation, sequence of terms, state language, translation.
Abstract. The article raises an actual problem that causes the problem of practical application of 

the state language. Special attention is paid to the importance of the native language for the child, since 
children are future citizens of Kazakhstan, they need to instill special respect for the state language 
from the cradle.

The current work of specialists also includes improving the scientific basis and methodology, along 
with the ability to use the word-term in context, it is necessary to conduct high-level professional work 
on terminology: study of the linguistic nature of terms, bringing the terms used in various areas of 
legislation to uniformity.

The current legislation regarding the use of terms considers the most important features of 
the qualification of the most frequently encountered terms in procedural documentation, constant 
combinations with the legal norm of legislative and regulatory registers. At the same time, giving 
examples from the sphere of legislation, we conclude about some lexical characteristics of their 
contextual application. In particular, the author discusses the problem of authenticity in law enforcement 
practice using examples of relevant articles of the current Civil code of the Republic of Kazakhstan, 
articles of some legislative acts on amendments and additions to it.

At the end of the article, the author mentioning the positive aspects in the development of the 
state language in the field of legislation, concludes that the formed language of legislation will be 
supplemented only with new terms borrowed from a foreign language.

Қазақстан Республикасы Конституция-
сының 7-бабының 2-тармағына сәйкес мем-
лекеттік ұйымдарда және жергілікті өзін-өзі 
басқару органдарында орыс тілі ресми түрде 
қазақ тілімен тең қолданылады1. Бірақ қоғам 

мен мемлекетте заңнамаға сәйкес талаптың 
әлсіздігі орын алып отыр.

Осыдан шамамен төрт жыл бұрын «Қа-
зақтың тілі мен тарихы – ұлттың алтын қа-
зығы» деген тақырыпта қоғамдық талқылау 

1 1995 жылы 30 тамызда республикалық референдумда қабылданған Қазақстан Республикасының Консти-
туциясы. http://adilet.zan.kz/kaz/docs/K950001000_ (қарау күні: 01.08.2020)

өткен болатын. Жиында оқушыларды үш тіл-
де оқыту мәселесіне қатысты ақын Мұхтар 
Шаханов өткір ойын былайша білдірген еді: 
«Жапондарда бала 12-ге келгенше тек қана 
ана тілінде тәрбиеленеді. Өйткені, бүкіл ана 
қуатын бойына сіңіру керек. Өзінің ана тілінің 
бір қырын толық меңгеру керек. Біз болсақ, 
екі жасар балаға балабақшада үш тіл үйретуге 
көштік…». Отан отбасыдан басталады демек-
ші, балаға тілі шыққаннан ана тілін жетік мең-
геруіне ата-анасы ерекше көңіл бөлмесе, оған 
кінәліні алыстан іздеудің қажеті жоқ. Сол кіш-
кентай бүлдіршіндеріміз қазақ, орыс, ағыл-
шын тілдерінде шүлдірлеп, ебін тауып мек-
тебін де, жоғары оқу орнын да бітіріп, белгілі 
бір саланың мықты маманы болуы мүмкін. 
Дегенмен, өткір ойын жеткізетін тілі орыс тілі 
болып қалыптасары әбден мүмкін.

Мемлекеттік тіл қазақ тілі болғанымен, 
заңнама тілі отыз жыл бойы қалыптасып, қа-
рапайым жұртшылыққа түсінікті болатындай 
жағдайға жетті деуге болады. Айта кететін 
жайт, заңнаманың мемлекеттік тілге аударылу 
сапасы біршама жақсарды. Кәсіптік жағынан 
да, практикалық тұрғыдан да мықты заңгер-
лер бар. Бірақ норманы бірден мемлекеттік 
тілде әзірлеу мүмкін болмай отыр. 

Заңнама терминологиясы өзінің даму та-
рихында бірнеше сатылардан өтті. Аталмыш 
бағытта Заңнама және құқықтық ақпарат 
институтының Лингвистика орталығы қы-
зметкерлерінің өз үлесін қосты  деп  айтуға 
болады. Мемлекеттік және орыс тіліндегі заң 
жобаларының сапасы Лингвистика орталығы-
на келіп түскенде нашар болып қана қоймай, 
шұғыл түрде бір, екі күндік мерзімде кетіп 
жатады. Әрине сапасыз құжаттан табылған 
әрбір қатені ғылыми тұрғыдан негіздеу қысқа 
мерзімде мүмкін емес. Қазіргі кезде қателерді 
санап, оларды қазақ тілі ғылымының тиісті са-
ласына жатқыза отырып, топтастырып барып 
негіздеудің мектебін өзара ұйымдастырып 
отырғанына бір жылдан асып барады. Оған 
дейінгі жұмыс тек теңтүпнұсқалылыққа кел-
тіру, оны әзірлеуші мемлекеттік органмен пы-
сықтау болса, қазіргі жұмыс жауапкершілікті 
арттыра түсетін ерекше жүктеме болып отыр.  

Термин сөзді контексіне қарай қолдану 
шеберлігімен қатар, терминдер жүйесінің 
лингвистикалық табиғатын, заңнаманың түр-
лі саласының ұғымдар жүйесінің өзіндік ерек-
шеліктерін, қолданылатын терминдерді біріз-
дендіру, ретке келтіру сияқты терминологияға 
қатысты жұмыстарды жоғары кәсіби деңгейде 
жүргізу, ғылыми негізі мен әдістемесін жетіл-

діру де кіреді.
Орыс және шетел тілдеріндегі сөздері ара-

лас заңнама тілі қанша жылдар бойы қажырлы 
еңбекпен  көңіл толарлық дәрежеге жеткізілді. 
Бұған мысал есебінде Қазақстан Республика-
сы Азаматтық кодексін келтіруге болады.   

Мысалы, аталған кодекстің 50-бабының 
6-тармағы2 «Қазақстан Республикасының 
кейбір заңнамалық актілеріне бизнес-ортаны 
дамыту және сауда қызметін реттеу мәселе-
лері бойынша өзгерістер мен толықтырулар 
енгізу туралы» 2019 жылғы 2 сәуірдегі №241-
VІ Қазақстан Республикасының Заңымен 
жаңа редакцияда былайша берілген: «6. Тара-
ту комиссиясы таратылатын заңды тұлғаның 
кредиторларына ақша төлеудi аралық тарату 
балансы бекiтiлген күннен бастап, соған сәй-
кес, осы Кодекстiң 51-бабында белгiленген 
кезектілік тәртiбiмен жүргiзедi... 

Таратылатын заңды тұлға мүлкінің құра-
мында кепілге салынған мүлік болған кезде 
кепілді кредитор өз талаптарын кепілге са-
лынған мүлікті заттай қабылдау арқылы қа-
нағаттандыруға құқылы.

Егер кепілге салынған мүліктің кепіл ны-
санасын бағалауға жұмсалған шығыстар ше-
герілгендегі бағалау құны кепілді кредитор-
дың талаптарынан көп болған жағдайда, онда 
кепілді кредитор осы айырманы таратылатын 
заңды тұлға мүлкінің құрамына қайтарады.

Егер кепілге салынған мүліктің кепіл 
нысанасын бағалауға жұмсалған шығыстар 
шегерілгендегі бағалау құны кепілді креди-
тордың талаптарынан аз болған жағдайда, 
кепілді кредитордың айырма мөлшеріндегі 
талаптары осы Кодекстің 51-бабында бел-
гіленген кезектілік тәртібімен қанағаттанды-
рылуға жатады.»3. Берілген бапта орыс тілі 
мәтініндегі «кредитор» деген сөздің аударма-
сы дәл осы тармақта орайы келіп «кредитор» 
деп түзетіліп, бірізділікке келтірілгені көрініп 
тұр. Аталған баптың басқа тармақтарында 
берілген сөздің аудармасы «несие беруші», 
«кредитор» деп екі түрлі алынған. Мәселен 
5-тармақ мынадай редакцияда берілген: «5. 
Егер таратылатын заңды тұлғаның (мемле-
кеттiк мекемелерден басқа) ақшасы несие 
берушiлердiң талабын қанағаттандыру үшiн 
жеткiлiксiз болса, тарату комиссиясы заңды 
тұлғаның мүлкiн сот шешiмдерiн орындау 
үшiн белгiленген тәртiп бойынша жария сату-
ды жүзеге асырады.

Кепіл нысанасын өткізуден түскен сома 
жеткіліксіз болған жағдайда, кепілді кредитор 
талаптарының қалған сомасы осы Кодекстің 

2 1994 жылғы 27 желтоқсандағы  Қазақстан Республикасының Азаматтық кодексi. http://adilet.zan.kz/kaz/
docs/K940001000_(қарау күні: 01.08.2020)

3 «Қазақстан Республикасының кейбір заңнамалық актілеріне бизнес-ортаны дамыту және сауда қызметін 
реттеу мәселелері бойынша өзгерістер мен толықтырулар енгізу туралы» 2019 жылғы 2 сәуірдегі Қазақстан 
Республикасының Заңы. http://adilet.zan.kz/kaz/docs/Z1900000241 (қарау күні: 01.08.2020)

51-бабында белгіленген кезектілік тәртібімен 
қанағаттандырылады.»4. Бір ғана тармақта 
«кредитор» деген сөздің аудармасы «несие 
беруші» және «кредитор» деп берілуіне се-
беп – жоғарыда атап өтілгендей, өзгерістер 
мен толықтырулардың енгізілуі барысында 
қолданыстағы заңнамада орын алған, кем кет-
кен тұстардың бірі [1, 380 б.]. Осыдан келіп, 
жұртшылық арасында терминдер бірізді қол-
данылмаған деген сын туындап жатады.

Көрсетілген терминді Қазақстан Респу-
бликасы Үкіметінің жанынан құрылған Ре-
спубликалық терминология комиссиясы да 
«кредитор» деген нұсқада мақұлдап, қолда-
нысқа енгізген болатын [2, 424-б.].

Демек белгілі бір заңнамалық актіге өз-
герістер мен толықтырулар енгізілу бары-
сында заң жобасының мемлекеттік тілдегі 
мәтінінде тиісті заңнамалық актіде қолданы-
латын, бірізділікке келтіруді қажет ететін тер-
миндерге қатысты да өзгерістер енгізілуі заң-
ды түрде қарастырылса, мемлекеттік тілдегі 
қолданыстағы заңнаманы жетілдіру пробле-
масында қомақты іс бітер еді.

Соңғы жылдары қабылданып жатқан 
заңнамалық актілерде мүмкіндікті пайдала-
нып, терминдердің бірізді қолданылуына қа-
тысты біраз жұмыстар жүргізіліп жатқанын 
да жоққа шығаруға болмайды.

Жылдар бойы қалыптасқан заңнаманың 
мемлекеттік тілге аудармасы  ерекше көңіл 
бөлерлік жағдайға жетті. Бұл да заң шығару 
ісіне оң әсер тигізе алатын қор деуге болады. 

Дегенмен көптеген осы проблеманы зертте-
ушілер ғылыми әдебиетте болсын, баспасөз-
де болсын, әлеуметтік желіде болсын осы 
саладағы кейбір терминдердің нұсқаларын 
ұсына отырып, өз пікірлерін білдіріп те кел-
ді. Көпшілік болып қалыптастырған заңнама 
тілі бұдан былай шет тілден енген, жаңадан 
шыққан терминдермен ғана толығады деген 
сеніммен, жылдар бойы жасалған зор еңбек-
тің жемісі ескерусіз қалмауы қажет деп тұжы-
рымдауға болады. 

Бір сөздің аудармасының өзі жұртшылық 
арасында көптеген дау туғызып жатады, олар-
дың бірнеше нұсқалары талқылауға салына-
ды. Оның нысанаға дөп тиетін нақты аудар-
масын қолданысқа алу сапалы заң шығаруға 
септігін тигізе алады.  

Тілімізде бұрыннан қолданыста бар, тер-
минмен мағыналас сөздерді қолдану дұрыс. 
Заң терминдерін түбегейлі зерттеп, орайына 
қарай қолданысқа енгізу тиісті тіл маман-
дарының ғана емес, сол салада жұмыс жа-
сап жүрген заңгерлердің, мемлекеттік қыз-
метшілердің де алға қойған міндеті болмақ. 
Көпшілік қабылдаған сөздерді термин ретінде 
қолданысқа енгізу, шет тілден енген, әлем ел-
дері қолданып жүрген терминдерге үрке қара-
май, оларды заман талабына сай төл сөзіміз-
ге айналдыру орынды болар еді. Мағынасы 
келіп тұрғанына қарап қана қоймай, медаль-
дың екінші жағына да үңілсек, зерттеудің оң 
нәтижесіне қол жеткізуге болатынын естен 
шығармауымыз керек.

4 1994 жылғы 27 желтоқсандағы  Қазақстан Республикасының Азаматтық кодексi. http://adilet.zan.kz/kaz/
docs/K940001000_ (қарау күні: 01.08.2020)

